


e SR

b

3 "] y =
[ - e P a8 Jr-‘-_ ¥

Autores artigo orixinal: J.A. Qliveira, K.J. Boote, J.E. Lopez, N. Diaz, J. Pifieiro e G. Flores

Neste artigo preséntanse os resultados
da adaptacion dun modelo para simular
o desenvolvemento de catro cultivares
representativos de raigrases en tres localidades
galegas con diferentes condiciéons ambientais,
determinando as limitaciéons de producién
asociadas, tanto de auga como de nitréxeno.

Para raigrases, en agricultura, utilizanse tres
tipos: o raigras italiano (Lolium multiflorum Lam,
que pode ser anual ou bianual), o raigras inglés
(Lolium perenne L., de duracion entre 4 a 5 anos)
e o raigras hibrido (Lolium boucheanum K., de
duracién intermedia entre ambos).

Os modelos de simulacién de cultivos poden
axudar a decidir o mellor manexo agronémico
para un determinado xenotipo nun determinado
ambiente. A maioria dos modelos de simulacion
de cultivos requiren o uso de datos e parametros
especificos dos xenotipos. A estimacion require
informacion complementaria de ensaios de campo.

Avaliacion das variedades de raigras en Marco da Curra

O modelo CROPGRO-Perennial Forage
(CROPGRO-PFM) incluido no paquete
informatico do Sistema de Apoio as Decisions
para a Transferencia de Agrotecnoloxia (DSSAT)
permite simular as respostas agronémicas de
varias especies de pastos. A producién potencial
dun pasto perenne definese como a produciéon
maxima que depende unicamente das condicions
climaticas especificas de cada zona (radiacién
solar e temperatura) xunto coa frecuencia dos
cortes e o cultivar, considerando que os insumos
(nutrientes, auga, etc.) non son limitantes. A
pesar da importancia dos raigrases para a
alimentacion do gando en todo o mundo, non
se inclde actualmente no DSSAT un modelo que
simule o seu crecemento e desenvolvemento,
polo tanto os obxectivos do presente traballo
son:

1. Adaptar o modelo CROPGRO-PFM para
simular o crecemento e o desenvolvemento
dos raigrases.

2.Determinar as brechas de producién
asociadas tanto as limitacions de auga como
de nitréxeno.

Sitios experimentais e
conxunto minimo de datos

Entre 1978 e 2014 no Centro de Investigaciéns
Agrarias de Mabegondo (CIAM) realizaronse
avaliacions de variedades comerciais de
especies forraxeiras co fin de conecer o seu
valor agronémico. Para o presente traballo
utilizaronse as observaciéns dos devanditos
estudos relativas 4 producién de forraxe e
o manexo dos ensaios procedentes de dous
cultivares de raigras italiano, un alternativo
(‘Pomba’, diploide, da Xunta de Galicia) e outro
non alternativo (‘Caballo’, tetraploide, de DLF
Seeds), un cultivar de raigras hibrido (‘Barsilo’,
diploide, de Barenbrug) e un cultivar de raigras
inglés (‘Ciami’, diploide, da Xunta de
Galicia). Os cultivares sementaronse en
tres leiras experimentais: Mabegondo
e Marco da Curra (A Coruina) e outra
na Pobra do Brollén (Lugo).

As sementeiras foron en monocultivo

entre setembro e outubro de 2006 e
2007 nas tres leiras. O manexo dos
ensaios de avaliacion é o realizado
habitualmente polo CIAM.

W Producion potencial

Seguiuse un procedemento no que os parametros
se estableceron inicialmente sobre a base dos
valores da bibliografia e principios fisioléxicos
conecidos das plantas. O seguinte paso consistiu
na comparacién das simulaciéons do modelo coas
observacions experimentais, nas que os parametros
non disponibles na bibliografia (por exemplo, a
reparticién de asimilados as raices, base dos talos,
talos e follas) obtivéronse mediante un proceso
de optimizacién, para buscar o mellor axuste da
simulacién do modelo as variables observadas
(producién de materia seca recollida) que se vian
influidas por eses parametros.

Estimacion das producions potenciais
e as brechas de producion

A producion potencial (PY) das catro variedades
de raigras simulouse considerando que non hai
limitacion de auga e nitroxeno. A producién

0

Pomba

Caballo Barsilo Ciami

M Producién alcanzable

Figura 1. Producion potencial e producion alcanzable en kg MS/ha recollida por corte
en Mabegondo

Enfoque para a adaptacion
(calibracion) do modelo

Prod.  Prod. media por corte - Prod. media por corte -
, Localidade Cultivares  anual Observada (SD) Simulada (SD)
O CROPGRO-PFM pédese adaptar
dificand " d . Pomba 19733 2.819 (1399) 2.353 (999)
modilicando 0s valores dos para- reboongg _ CE0aI0 1878 2.786 (1566) 2.405 (1128)
et . abeaondo
metros fisioloxicos, fenoldxicos e ’ Barsilo  15.690 2.615 (1549) 2.364 (1.146)
bromatol6xicos que describen as Ciami 14184 2,364 (1515) 2370 (1149)
caracteristicas da especie, o cultivar e Pomba 9612 1,602 (979) 1.454 (777)
0 ecotipo. Marcoda  Caballo 11730 2.346 (1501) 1.733 (807)
Curra Barsio  10.390 2.078 (1518) 1704 (809)
Neste estudo utilizaronse parametros Ciami __10.850 2.166 (1363) 1708 (814)
. . Pomba  14.868 2.478 (1560) 1.580 (791)
tomados inicialmente do pasto tropical
« 46" (Brachiaria brizantha Rich APobrado  Caballo 11470 2.549 (1424) 2.211(1.163)
marandu” (Brachiaria brizanthaRich) e = “grgien ™ g 0 g 2.478 (1539) 2161 (1158)
modificados para o raigras italiano anual Ciami 10372 2,305 (1428) 2761 (154)

cultivado en Brasil.

Taboa 1. Producions de materia seca anual (kg MS/ha) en tres localidades e

comparacion entre as producions medias por corte observadas e simuladas. (SD
= desviacion estandar)

Na figura 1 preséntanse as producions
dos catro cultivares na localidade

de Mabegondo. As simulacions da
producién de materia seca recollida

amosan o padron esperado dunha

producion relativamente baixa para

os cortes de principio de inverno, cun

aumento nos aproveitamentos de

maio-xuno, e menor no veran, cando o

Producion Producion % Brecha (limitacion de

Localidade  Cultivares  potencial alcanzable auga e nitréxeno)
Pomba 3.937 2.353 40,2
Caballo 4174 2.405 424

Mabegondo :

Barsilo 4.066 2.364 49
Ciami 4.070 2.370 418
Pomba 4.549 1.454 68,0
Marco da Caballo 5.379 1.733 67.8
Curra Barsilo 5.234 1.704 674
Ciami 5.233 1.708 674
Pomba 4.870 1.580 67,6
A Pobra do Caballo 4.707 2.21 530
Brollon Barsilo 4.570 2.161 52,7
Ciami 4.575 2.161 52,8

crecemento estd limitado polas baixas

precipitacions.

Taboa 2. Brecha de producion de raigras (kg MS/ha), debida 4 limitacion de auga e

nitrdxeno, en tres localidades.

alcanzable (AY) simulouse considerando
limitacions de auga e nitréxeno.

Estimouse a brecha de producién para cada leira
experimental e cultivar:

Brecha de producién (limitacion de auga e nitréxeno) =
(PY-AY) / PY x 100

Avaliacion do modelo adaptado

Na taboa 1 preséntanse os valores medios
observados e simulados segundo o modelo. Os
valores simulados foron inferiores aos observados,
pero hai que ter en conta que a simulacion
considera a limitacién de auga e de nitréxeno, é
dicir, que soamente ten en conta a contribucion das
precipitacions, do fertilizante nitroxenado aplicado
e 0 hitroxeno que proporciona a mineralizacion da
materia organica do solo.

Captura de pantalla do programa DSSAT

Na taboa 2 amdsanse os datos das
brechas de producion. As brechas
entre as producidns potenciais e as
produciéns alcanzables oscilaron entre
042 e 0 68% da produciéon potencial, ou sexa,
de 1,7 a 3,5 t/ha. Mabegondo tivo a brecha de
producién mais baixa e Marco da Curra a mais
alta. Marco da Curra é o lugar con maiores
limitacions para o crecemento dos raigrases
debido ao estrés hidrico e 4 falta de N.

Conclusion

O modelo foi tutil para identificar as brechas
entre as produciéns potenciais e as alcanzables,
suxerindo que seria posible aumentar as
produciéns mediante unha mellor xestién dos
cultivos, en particular a fertilizacién con N,
porque a rega non é unha practica comin na
xestion dos cultivos forraxeiros en Galicia.

Malia que o modelo actual proporcionou unha
estimacién da producion dos raigrases a baixa, un
dos obxectivos dos investigadores € ir axustando
os parametros a medida que disponamos de novos
datos. Isto permitira que, moi axina, poidamos
avaliar o efecto das diferentes practicas agricolas
na producién e o valor nutritivo dos raigrases.
Isto abriranos as portas a opciéns de xestion
alternativas que poidan aumentar o rendemento
e a calidade dos cultivos, asi como optimizar os
recursos para lograr unha producién agricola
mais sustentable. Esta version do modelo para
raigrases ainda non estd incluida no paquete
DSSAT. ¥§

